R/Bernardo Barreiro S/N

15702

Santiago de Compostela

Proxecto de FOMENTO DO USO DO GALEGO

[image: image1.png]



Equipo de normalización e dinamización lingüística DO IES DE SAR

Curso escolar 2010-2011

ÍNDICE
CONSIDERACIÓNS PREVIAS.
CONTEXTUALIZACIÓN.
1- ESTUDO SOCIOLINGÜÍSTICO.

CONTORNO SOCIOLINGÜÍSTICO.

ALUMNADO.

PROFESORADO.

SITUACIÓN LINGÜÍSTICA DO CENTRO

2- DESCRICIÓN DOS OBXECTIVOS PARA OS 4 SECTORES.

CONTORNO SOCIOLINGÜÍSTICO.
PROFESORADO.

ALUMNADO.
SITUACIÓN LINGÜÍSTICA DO CENTRO

3- DESCRICIÓN DAS ACTIVIDADES DE DINAMIZACIÓN PARA CADA UN DOS OBXECTIVOS ANTERIORES
3.1- Actividades plurianuais
3.2- Impresións  e pubicacións
3.3- Roteiros e Intercambios
3.4- Actividades organizadas conxuntamente con outros centros de Santiago e con carácter plurianual.

3.5- Asistencia  a actividades promovidas polos departamentos de Normalización Lingüística e Educación do Concello.

4- CADRO RESUMO DAS ACTIVIDADES

CONSIDERACIÓNS PREVIAS
A RAG acordou adicar o vindeiro ano 2011 ao poeta Lois Pereiro, cuxa importancia na renovación da poesía galega contemporánea queremos reivindicar.

Dadas as características da presente convocatoria no que atinxe  á data de entrega do Proxecto de Fomento, insistimos no carácter provisorio dalgunhas actividades. Trátase máis que nada da falta material de tempo para intercambiar propostas e debater algunhas iniciativas innovadoras. Na realidade levamos só unha semana de clase, polo que non foi posible nin ter unha reunión operativa do equipo (só nos puidemos xuntar o tempo imprescindible para consensuar o proxecto, uns quince minutos dun recreo), nin tampouco ampliar os representantes do alumnado, que ata o día de hoxe redúcense a un só.

O noso Proxecto é continuísta porque  as actividades contan con boa acollida dentro da comunidade escolar.
O Equipo de Normalización e Dinamización lingüística do IES de Sar constitúese coa finalidade de potenciar a lingua galega.  Está  composto polas seguintes persoas:

- Pedro Pérez Vérez, profesor do departamento de Filosofía.

- Xosé Manuel Blanco Roo, profesor do departamento de Grego.

- Pablo Gómez Segade, profesor do departamento de Bioloxía

- Alicia Fariña, como representante do persoal non docente.

- Brais Prieto Moure como representantes do alumnado. Estamos en proceso de atraer novos membros para colaborar co equipo.

Coordina o Equipo a profesora Ana Castiñeira Rial, do departamento de Galego.

CONTEXTUALIZACIÓN.
Á falta de tempo material para poder abordar a actualización do noso contorno sociolingüístico, temos que remitirnos ao extenso estudo presentado este mesmo ano 2010 no proxecto correspondente ao pasado curso. Pensamos que estas circunstancias non variaron sensiblemente, nin sequera entre o alumnado de 1º da ESO, segundo algunhas preguntas que de maneira oral se formularon na aula.
O IES de Sar é un centro de 15 unidades situado na Rúa Bernardo Barreiro , en Santiago de  Compostela. Desde a súa creación vén acollendo alumnado da zona urbana, na súa maioría procedente da Colexiata de Sar; aínda que aquí  se matriculan tamén alumnos e alumnas  doutras áreas cercanas de predominio rural, coma Lavacolla e Aríns, ou semiurbano, por exemplo Bertamiráns, Cacheiras, O Milladoiro, ou Noia.

No centro impártese o ciclo completo de Ensinanza Secundaria Obrigatoria (ESO) e tres  modalidades de bacharelato: Artes ( Artes  Plásticas, Deseño e Imaxe), Ciencias e Tecnoloxía  ( no segundo curso Ciencias da Natureza e da Saúde) e Humanidades e Ciencias Sociais. Contamos tamén con dous programas de Diversificación Curricular e un Programa de Garantía Social.

No presente curso 2010-2011 a matrícula ascende a 320 alumnos e alumnas,. A idade media destes mozos e mozas sitúase nos 16 anos, segundo se desprende das enquisas realizadas no curso 2008-2009. Hai 44 profesores e profesoras agrupados en 17departamentos didácticos.

1- ESTUDO SOCIOLINGÜÍSTICO.

O CONTORNO SOCIOLINGÜÍSTICO.
A zona na que se ubica o instituto é netamente urbana, con predominio de comercios, bancos, etc. O centro da cidade está a menos de 300 metros, unha  das vantaxes para desprazar ao noso alumnado a numeros eventos que teñen lugar nos museos, teatros ou cines de Compostela.

A oferta cultural é un dos atractivos que  determinan o noso contorno inmediato. As máis destas actividades realízanse na nosa lingua, e esta  vehicúlase logo a unha visión amable e positiva, lígase  cun  ámbito selecto e afástase das pautas  diglósicas que poden aflorar a modo de prexuízo na conciencia do noso alumnado. En moitos casos estes  deixan de asociar a lingua galega coa oralidade e a coloquialidade para redescubrila coma unha lingua de prestixio e cultura..

Falamos tamén dun contorno no que o sector comercio tén grande relevancia. Neste eido constatamos a convivencia das dúas linguas, se falamos de oralidade. Referíndonos ás rotulación que se poden ver nos escaparates, predomina o castelán.

PROFESORADO. 

No IES de Sar imparten clase 44 profesores e profesoras.    que a nivel oral se  inclinan maioritariamente polo  galego. Esta práctica conleva actitudes proclives á normalización da lingua.Estas percíbense na impartición de numerosas materias no noso idioma, sempre acatando o marco legal vixente, e tamén no deseño de actividades tendentes á descuberta da identidade galega e das súas manifestacións culturais.  

A competencia lingüística no noso idioma (oral e escrita) é suficiente para impartir as clases en galego sen dificultades e sen prexuízos.
Comprácenos poder mencionar a disponibilidade dalgúns departamentos á hora de deseñar actividades orientadas ao coñecemento e valoración da lingua, cultura e realidade galegas. A grande maioría das actividades complementarias  teñen como canle de expresión a nosa lingua.

ALUMNADO.
A matrícula actual é de 320 alumnos e alumnas. Un número importante procede do Barrio de Sar, pero tamén de zonas rurais cercanas coma Lavacolla ou Aríns. A presenza do alumnado inmigrante pode cualificarse de moderada, ou ben entre moderada e ampla, rondando o 20 % do total. Os países  de procedencia son Colombia, Ecuador, Uruguai, Arxentina, Paraguai, Venezuela, Brasil, Portugal, Suíza, Bulgaria, Polonia ou Albania e neste curso (2010-2011) incluso Australia (deste país procede un alumno matriculado en 4º da ESO que participa nun intercambio). 
A maioría do noso alumnado manifesta un nivel de coñecemento idiomático bo, sendo moi poucos os que declaran un coñecemento baixo da lingua galega. Neste caso consideramos que a  familia actúa dunha maneira decisiva na cadea de transmisión idiomática. A elevada competencia en galego explícase por ser esta a lingua materna dunha gran parte dos alumnos e alumnas. Con todo hai  unha porcentaxe significativa  que declara  usar indistintamente as dúas linguas, castelán e galego, adquiridas paralelamente no eido familiar. 

Desde logo a situación non é a ideal,  pois das enquisas que realizamos no pasado curso  tamén se desprenden contradicións ligadas a  pautas diglósicas. Por exemplo o uso do castelán ou galego segundo o contexto, neste caso fóra do centro ou no académico. No contexto académico úsase preferentemente o galego, por mimetismo coas pautas do profesorado, que como vimos tende a expresarse oralmente e por escrito en galego. Fóra do centro o noso alumnado decántase máis polo castelán. 

Unha conclusión importante  é a exclusión da lingua galega do ámbito das modernas tecnoloxías, onde prima o castelán , segundo declara o alumnado entrevistado. Non sucede así coa lingua da escritura no académico, porque tanto os apuntamentos coma os exames se redactan nun idioma ou noutro segundo a lingua do profesorado. No noso caso a tendencia é favorable ao galego. 

SITUACIÓN LINGÜÍSTICA DO CENTRO.

A lingua interna do centro foi ata agora o galego, tanto na documentación coma nas actuacións administrativas de réxime interno - actas, comunicados e anuncios- .  Tamén se redactan en galego os comunicados da ANPA. Úsase o castelán en documentos enviados  fóra da Comunidade tal e como ditamina a lei. 

Oralmente observamos a alternancia de galego e castelán, referímonos ás entrevistas coas familias, á interacción co alumnado en contextos informais, ás relacións do persoal non docente con outros membros da comunidade educativa (alumnado, profesorado, familias, etc). Canto ás actividade extraescolares, a tendencia, como xa apuntamos, é a realizalas en galego.

A biblioteca do centro cumpre un papel decisivo neste proceso de reinserción idiomática, de recuperción da lingua propia, Ao longo do curso organízanse numerosas actividades encamiñadas á difusión de autores e autoras en galego Os fondos da bibliteca dan conta deste interese.

 É sabido que as  novas tecnoloxías da información constitúen unha ferramenta imprescindible no empeño da normalización lingüística. O ENDL seguirá colaborando neste campo, desde o xornal dixital, ao blog da biblioteca  ou á páxina web do centro. No curso 2009-2010 abrimos o noso blog ao que se pode acceder premendo na ligazón www.ecodosar.blogaliza.org. No presente curso estamos xa a artellar un grupo que dentro do equipo se encargue de encher de contidos o blog.

Non queremos deixar de salientar a responsabilidade que lle compete ao equipo directivo no proceso  de normalización da lingua. No noso instituto continúan sen abordarse algunhas actuacións coma o  Proxecto Lingüístico de Centro (PLC). Obviamente o EDL non pode abordar esta tarefa sen o compromiso dos distintos departamentos que a lei dictamina deben colaborar na súa execución.
2- DESCRICIÓN DOS OBXECTIVOS PARA OS 4 SECTORES.

CONTORNO SOCIOLINGÜÍSTICO.
Propiciar a implicación das familias naquelas actuacións tendentes á normalización da lingua.  Divulgar, a través da ANPA o Proxecto de potenciación do idioma.

Promover o coñecemendo dos dereitos lingüísticos entre todos os sectores da comunidade educativa.

Seguir editando, en colaboración coa ANPA a revista do centro, Sarousa  como canle divulgativa da creatividade dos alumnos. Neste aspecto pensamos que a revista debe tamén potenciar a creatividade do alumnado de Artes, cuxos magníficos traballos dotan dunha personalidade específica o noso centro. 

Seguir colaborando co Concello, en especial co Servizo de Normalización Lingüística, así coma con outros axentes dinamizadores no eido cultural: asociacións, grupos políticos, Parlamento de Galicia, clubs deportivos, etc. Tamén coa biblioteca pública Ánxel Casal, que cada ano oferta visitas guiadas ao alumnado do primeiro ciclo da ESO.

Participar nas actividades planificadas pola Coordinadora de Equipos de Normalización, como vimos facendo desde a creación desta.

PROFESORADO.
O obxectivo principal será o de consolidar a lingua galega como un dos idiomas instrumentais da docencia.

Mellorar a competencia lingüística en galego do profesorado fomentando a súa formación.

Proporcionar aos departamentos didácticos información e asesoramento lingüístico (lexicográfico, terminolóxico...) de cara á impartición das aulas en galego. Prestar atención ao material relacionado coas TICS.

Divulgar información referida á lexislación en materia de lingua, indicando en que medida afecta a cada  membro da comunidade educativa.

ALUMNADO.
Modificar as pautas de “complexo lingüístico” dos galego-falantes, espertando neles unha actitude de autoestima e de reivindicación da súa lingua.

Fomentar actitudes tendentes a coñecer e respectar a realidade plurilingüe.

Implicar ao alumnado no proceso de normalización lingüística, promovendo o sentido crítico e o compromiso activo ante o problema da diminución do uso do galego entre a mocidade.

Fomentar a participación do alumnado a  través da revista, blogs, etc. edicións que sempre serán en galego. Dunha maneira específica, e pensando no alumnado do bacharelato artístico queremos animar á elaboración de vídeos e curtametraxes en galego. Poñerase especial énfase na importancia de  relacionar a lingua galega e as novas tecnoloxías.
Buscaremos dunha maneira específica a colaboración do alumnado de Artes, tratando de que se impliquen nas actividades do ENDL aportando a súa creatividade e dotes artístcos a prol da nosa cultura e lingua.

Realizar viaxes e visitas didácticas que permitan aos estudantes avaliar a realidade da lingua galega.

SITUACIÓN LINGÜÍSTICA DO CENTRO.
Salientar a repecursión lingüística dos aspectos visuais. É relevante daquela ter en galego: carteis, letreiros, avisos, convocatorias, boletíns, cuños, páxina web e blog.

Usar a lingua galega en todos os actos que o centro organice, así coma nas entrevistas coas familias.

Priorizar a utilización de tecnoloxías da información e da comunicación (TICS) promovendo a súa identificación coa lingua galega.

Potenciar actitudes positivas por parte da comunidade  educativa cara ao uso normal do galego.

Acadar un alto grao de implicación dos membros da comunidade educativa no proceso de normalización lingüística.

Atraer cara a lingua galega aqueles membros da comunidade que, por razón da súa procedencia descoñecen a realidade galega.

3- DESCRICIÓN DAS ACTIVIDADES DE DINAMIZACIÓN PARA CADA UN DOS OBXECTIVOS ANTERIORES.

3.1- Actividades de carácter plurianual:

Xornadas, Conmemoracións, Contacontos

VIII Semana Cultural. Ciclo de conferencias e coloquios, visionado de películas e documentais, audicións musicais, son medios para achegar ao alumnado a unha realidade que, por recorrente nos medios de comunicación, perde a frescura da noticia e oculta o conflito. Fomenta ademais os valores solidarios e o interese por informarse, sempre desde unha perspectiva crítica. Nas xornadas participa todo o alumnado do centro. Terán  lugar en xaneiro, posiblemente na última semana. O horario será de 10,50 a 12,30. O ENDL colaborá  na organización financiando a edición dun díptico no que se expliciten as actividades da semana. Este díptico será elaborado por alumnado do centro a partir dun concurso promovido polo EDL. Profesorado responsable Carme Alvariño, Emma Fernández, do departamento de Historia. Carme Lado, do departamento de Galego. Mª Xosé Molina, do departamento de Economía. Calculamos un gasto de 100 euros para a edición dos dípticos e os premios.

Celebración do Día da Muller Traballadora. Na semana do 8 de marzo convidamos a distintas mulleres que comparten co alumnado  reflexións sobre o alcance desta efeméride, desde unha perspectiva histórica e actual. Organizan as profesoras Carme Alvariño, Emma Fernández, do departamento de Historia. Carme Lado, do departamento de Galego. Mª Xosé Molina, do departamento de Economía. O ENDL colaborará tamén editando un cartel conmemorativo. Calculamos un gasto duns 5O euros.
A ciencia tamén en galego. Esta actividade realizouse por primeira vez en novembro de 2009 e é resultado da colaboración dos departamento de Física e Galego e tén por finalidade concienciar ao alumnado da importancia de achegar o galego a este ámbito, divulgando ferramentas lingüísticas indispensables que incidan na corrección lingüística. No presente curso estamos a estudar a posibilidade de secundar unha proposta da CGENDL que pretende promover O día da ciencia en galego implicando os departamentos  de Tecnoloxía, Matemáticas, Física e Química, Informática e Debuxo Técnico. A actividade realizaríase en toda Galicia o mesmo día: o 4 de novembro de 2010.

Calculamos un gasto 200 euros impresión de carteis. Material audiovisual etc.
Contamos con dúas propostas, unha do departamento de Física e Química e outra do departamento de Bioloxía e Xeoloxía.
Encontro cun escritor ou escritora. Actividade en fase de elaboración. Calculamos un gasto duns 100 euros. Tradicionalmente no financiamento desta actividade colabora a biblioteca. Realizaríase no primeiro trimestre probablemente en decembro.

Conferencia ou recital poético conmemorativo das Letras Galegas 2010.  Aínda en fase de deseño. Caculamos un gasto duns 150 euros para agasallar á persoa invitada e publicitar esta actividade. A realizar no terceiro trimestre.
3.2- Impresións  e pubicacións.
Impresión de calendario anual. Neste ano imprimiremos un acalendario autocolante para repartir entre alumnado profesorado e persoal non docente. Con el reivindicaremos a forza poética de Lois Pereiro autor homenaxeado no Día das Letras 2011. Calculamos 160 euros para costear esta edición. 
Impresión dun caderno de lectura que repartiremos entre o alumnado de 10 da ESO. Con el pretendemos fomentar o hábito lector en galego. A actividade está en fase de preparación. Calculamos un gasto duns 150 euros. A impresión estaría lista a finais de outubro.
Impresión dun número especial da revista Sarousa. Destinado a divulgar os traballos de creación plástica do alumnado matriculado no bacharelato de Artes. Para financiarmos esta actividade precisamos da axuda da ANPA. Calculamos un gasto duns 500 euros.

Elaboración do blog propio Eco do Sar, ao que se pode acceder premendo n ligazón www.ecodosar.blogaliza.org. Creado en xaneiro de 2009 e respondendo ao obxectivo de ligar a lingua galega coscoas novas tecnoloxías. Aberto á participación de toda  a comunidade educativa. Coordina Ana Castiñeira . Actividade que non impica gasto. A realizar ao longo de todo o curso.
3.3- Roteiros e Intercambios. 

Intercambio dun día cun instituto. Calculamos un gasto duns 300 euros para aluguer de autobús. As datas están por determinar pero xa entramos na bolsa de solicitudes que ofrece a Coordinadora de Equipos de Dinamización (pode verse a través da páxina web da mesma). Loxicamente esta actividade supedítase á posibilidade de atoparmos outro centro interesado en compartir connosco esta actividade.
Roteiro didáctico: o castro de Viladonga. Para alumnado de 2º de bacharelato. O gasto sería de desprazamento en autobús. Este gasto correrá a cargo do alumnado. A realizar no 1º trimestre, probablemente en outubro.
Roteiro didáctico pola xeografía de Eduardo Pondal. (Alumnado de 1º de bacharelato a realizar no terceiro trimestre do curso). O gasto sería de desprazamento en autobús. Este gasto correrá a cargo do alumnado. A realizar no terceiro trimestre. Pretendemos tamén que a actividade promova o coñecemento da cultura, xeografía arte, etc, da Costa da Morte. Para iso queremos ofertar ao alumnado unha charla sobre a zona. Estamos en contacto co Centro de Estudos Comarcais da Costa da Morte. A posible conferencia suporía gastar 60 euros nun agasallo.
Roteiro didáctico para alumnado de 1º da ESO. Aínda sen concretar. O gasto sería de desprazamento en autobús. Este gasto correrá a cargo do alumnado. A realizar no terceiro trimestre.

Visita á Casa da Palabra en Vigo  , actividade dirixida ao alumnado do 1º ciclo da ESO . O gasto sería de desprazamento en autobús. Este gasto correrá a cargo do alumnado. A realizar no terceiro trimestre, no mes de xuño.
3.4- Actividades organizadas conxuntamente con outros centros de Santiago, co Concello e con outras institucións,  con carácter plurianual.

Como vén sendo habitual colaboraremos na organización do Certame de Teatro Intercentros que se desenvolve en dous institutos da cidade no segundo trimestre. O certame, promovido pola CENL de Compostela, da que formamos parte, consolidouse como un eficaz medio de crear espectadores teatrais e mesmo actores e compañías.

Tamén en colaboración  co Concello de Santiago de Compostela. Entre o segundo e o terceiro trimestre do curso.
Colaboración na organización da Correlingua e asistencia á carreira. Participará o alumnado do 1º e 2º ciclo da ESO.

Tamén en colaboración co Concello de Santiago de Compostela. Actividade a realizar en maio.
Teatro. O día 2 de decembro asistiremos con 100 alumnos de bacharelato  e 4 profesores á representación de Salomé, obra producida polo Centro Dramático Galego.
3.5- Asistencia  a actividades promovidas polos departamentos de Normalización Lingüística e Educación do Concello.

Tradicionalmente asistimos a actividades relacionadas coa Feira do Libro e coa Semana das Letras Galegas. Aínda sen concretar a oferta.

4- Cadro resumo das actividades

	1º trimestre
Outubro

Outubro

Novembro

Decembro

Decembro

Decembro
	Impresión dun caderno de lectura
Visita ao castro de Viladonga

A ciencia tamén en galego
Encontro cun escritor/a

Impresión do calendario homenaxe a Lois Pereiro.
Asistencia á representación de Salomé
	Ana Castiñeira, Departamento de Galego.

Sinda Puga e Álvaro Blanco dos departamentos de Galego e Historia.
Ana Castiñeira Ramón Cid e Pablo Gómez dos departamentos de D.L,  Bioloxía e Física.

Ana Castiñeira. Departamentos de D.L e  biblioteca.

Ana Castiñeira do departamento de D.L
Ana Castiñeira Carme Lado e Sinda Puga, dos departamentos de D.L e Galego.
	Alumnado de 1º da ESO.
Alumnado de 2º de bacharelato.
Alumnado de Sar e doutros centros.
Alumnado da ESO.
Alumnado profesorado e persoal non docente.

Alumnado de 1º e 2º de bacharelato.
	150 EUROS

200 EUROS

100 EUROS

160 EUROS



	2º trimestre

xaneiro
Febreiro e marzo
Marzo
	VIII Semana Intercultural
Intercambio

Día da Muller da Traballadora
	Emma Fernández, Carme Alvariño e Mª Xosé Molina, dos departamentos de Historia e Economía.

Ana Castiñeira do departamento de D.L.
Emma Fernández, Carme Alvariño e Mª Xosé Molina, dos departamentos de Historia e Economía.


	Todo o alumnado do centro.
Alumnado de 1º da ESO.
Todo o alumnado do centro.

	100 euros
300 euros

      50 euros


	3º trimestre
Abril

Maio

Maio
	Certame de Teatro Intercentros

Correlingua

Recital Poético 
	Departamento de D.L.
Departamento de D.L.
Departamento de D.L.
	Alumnado da ESO.
Alumnado da ESO.
Alumnado de bacharelato.
	150 euros

	Xuño

Xuño

Xuño
	Roteiro Pola Xeografía de Eduardo Pondal

Visita á Casa da Palabra

Edición da revista Sarousa
	Ana Castiñeira e Carme Lado.
Departamentos de D. L e Galego.
Ana Castiñeira e Sinda Puga. Departamentos de D.L e Galego.
Ana Castiñeira.
Departamentos de Plástica, D.L. e ANPA.
	Alumnado de 1º de bacharelato.
Alumnado de 1º e 2º da ESO.
Toda a comunidade educativa.
	60 euros

500 euros



	Todo o curso
	Elaboración do blog www.ecodosar.blogaliza.org
	Ana Castiñeira. Departamento de D.L.
	Alumnado da ESO e bacharelato-
	


A coordinadora do Proxecto de Fomento do Uso do Galego do IES de Sar:

Ana Castiñeira Rial

Visto e prace 

A directora do centro:

Dª Mª Teresa Ruíz Serrano

IES de Sar a 30 de setembro de 2010
_1319290689

